
B6-0175/2009

Rizoluzzjoni tal-Parlament Ewropew dwar it-trattat internazzjonali ghall-protezzjoni
tal-Artiku

1l-Parlament Ewropew,

G.

wara li kkunsidra s-Sena Internazzjonali Polari (IPY), inizjattiva kongunta tal-
Organizzazzjoni Meteorologika dinjija u 1-Kunsill Internazzjonali ghax-Xjenza bil-ghan li
tipprovdi osservazzjoni u komprensjoni ahjar tar-regjuni polari tad-Dinja,

wara li kkunsidra 1-Komunikazzjoni tal-Kummisssjoni dwar 1-Unjoni Ewropea u r-regjun
tal-Artiku (COM(2008)0763),

wara li kkunsidra 1-Konferenza "Arctic Transform" 1i saret fi Brussell fil-5 ta' Marzu
2009,

wara li kkunsidra r-rizoluzzjoni tieghu tad-9 ta' Ottubru 2008 dwar il-governanza tal-
Artiku,

wara li kkunsidra I-Artikolu 103(2) tar-Regoli ta' Pro¢edura tieghu,

. billi r-regjun tal-Artiku bhalissa mhuwiex imhares b'normi u regolamenti multilaterali,

b'mod partikolari minhabba li qatt ma kien mistenni li jsir kanal navigabbli, inqas u inqas
zona miftuha ghall-isfruttament kummerc¢;jali,

billi li t-traffiku marittimu fl-ibhra tal-Artiku Zzdied bid-dieher fdawn l-ahhar snin
minhabba li zdied l-interess fit-thaffir f'bahar miftuh u minhabba li qed jghaddu l-vapuri
tal-passiggieri b'mod dejjem aktar frekwenti, kif ukoll il-prospetti li joffri 1-Passagg tal-
Majjistral,

billi r-regjun Artiku jista' jkun fih madwar 20% tar-riservi dinjija ta' Zzejt u gass li
ghadhom ma gewx skoperti, b'dak kollu li jimplika dan ghall-ambjent uniku tal-Artiku
jekk dawn ir-rizervi jigu sfruttati b'mod kummer¢jali,

. billi I-bidliet fil-kundizzjonijiet klimati¢i tal-Artiku huma tali li I-poplu Inuit, perezempju,

ma jistax jibqa' jmur ghall-kac¢ca bil-mod tradizzjonali, billi s-silg huwa rqiq wisq biex
jiflah is-slitti taghhom, filwaqt li annimali selvaggi bhall-orsijiet bojod, walrusijiet u
volpijiet jinsabu fil-periklu li jaraw il-habitats taghhom jghosfru,

billi 1-ezistenza ta' gurisdizzjonijiet differenti fir-regjun Artiku ggib maghha I-periklu i
jfaqqghu kunflitti kbar bejn pajjizi li jkunu jridu jharsu (fosthom b'mezzi militari) dawk 1i

jqisu li jkunu l-interessi nazzjonali taghhom,

billi n-newtralizzazzjoni geopolitika tar-regjun tippermetti zieda fil-koperazzjoni bejn in-
nazzjonijiet ¢irkumpolari,

billi I-Istati Membri tal-UE u I-pajjizi assoc¢jati fl-EEA jgibu flimkien aktar minn nofs is-

shubija tal-Kunsill tal-Artiku,

1. Jistieden lill-Kunsill u lill-Kummissjoni biex jibdew negozjati internazzjonali ghall-
adozzjoni ta' trattat internazzjonali ghall-harsien tal-Artiku, fuq il-mudell tat-Trattat tal-
Antartiku ezistenti, sabiex ir-regjun tal-Artiku jsir Zona ta' paci u koperazzjoni riservata
biss ghall-attivitajiet ta' pa¢i u hielsa minn tilwim dwar is-sovranita;

2. Jenfasizza li ghandhom isiru sforzi biex tigi evitata zieda fil-prezenza militari fl-Artiku u
sabiex tigi zviluppata I-koperazzjoni dwar is-sigurta fiz-zona sabiex 1-Artiku jinzamm
bhala regjun ta' tensjoni baxxa u sabiex il-harsien tieghu bhala regjun li fil-gejjieni se jkun
fornitur tal-energija jigi zviluppat bis-shih f'qafas ambjentali sostenibbli;

3. lJitlob lill-Kummissjoni sabiex tikseb mill-aktar fis possibbli tal-inqas status ta' osservatur
fil-Kunsill tal-Artiku u biex tizgura zvilupp politiku ikbar ghal dan il-korp; jitlob ukoll
lill-Kummissjoni biex tikkunsidra serjament li twaqqaf uffic¢ju ddedikat ghall-Artiku;

4. Theggeg lill-Kummissjoni biex tiggarantixxi li jigu ssikkati r-regoli internazzjonali dwar
is-sikurezza tat-traffiku marittimu fil-partijiet partikolarment sensittivi tar-regjun, bl-
introduzzjoni ta' emendi xierqa ghar-regolamenti tal-Organizzazzjoni Marittima
Internazzjonali (IMO) u billi tahdem biex ikun stabbilit "Kodi¢i Polari ghan-Navigazzjoni
fl-Artiku", u jitlob ghat-twaqqif, taht awtorita internazzjonali, ta' facilitajiet ta' rmunkar,
salvatagg, u reazzjoni ghal in¢identi u dizastri fl-Oc¢ean Artiku;

5. litlob lill-Kummissjoni biex tibda negozjati mal-awtoritajiet Russi ghall-garanzija tal-
liberta tan-navigazzjoni u d-dritt ta' passagg u biex tiggarantixxi li ma jkunx hemm prattiki
diskriminatorji, b'mod partikolari rigward hlas, servizzi obbligatorji u regoli u
regolamenti, sabiex jigu ggarantiti 1-vijabilita u s-sostenibilita ambjentali ta' rotot godda ta'
tbahhir;

6. lJitlob lill-Kunsill biex jinkludi 1-Artiku fl-agenda tal-laqgha gholja li se ssir dalwaqt bejn
1-UE u r-Russja;

7. Huwa mhasseb sew dwar l-effetti tal-bidla fil-klima fuq is-sostenibilita tal-hajjiet tal-popli
indigeni fir-regjun, kemm rigward l-ambjent generali (it-tidwib tal-ghata polari tas-silg u
l-permafrost, il-livelli tal-bahar li geghdin joghlew u I-gharghar) u kemm rigward il-
habitat naturali (I-ghata polari li dejjem qieghda tirtira tohloq problemi ghad-drawwiet
alimentari tal-orsijiet bojod), u jenfasizza li kull de¢izjoni internazzjonali marbuta ma'
dawn il-kwistjonijiet ghandha tinvolvi u tqis bis-shih lill-popli u n-nazzjonijiet kollha tal-
Artiku;

8. Jigbed l-attenzjoni ghall-fatt 1i 1-bidliet fil-firxiet tas-silg tal-Artiku se jkollhom impatt fuq
il-livelli globali tal-bahar, li se jolqot il-bliet ta' mal-kosta u zoni baxxi, filwaqt li d-
degradazzjoni termali tal-permafrost se tillibera rizervi vasti ta' karbonju ffrizat, i parti
minnhom, bhala metanu, se tkabbar l-effett globali tal-gassijiet b'effett ta' serra; jistieden,
ghalhekk, lill-Kummissjoni u lill-Kunsill biex jiggarantixxu li r-regjun Artiku, minhabba
l-impatt tieghu fuq il-klima dinjija u l-ambjent naturali uniku tieghu, jinghata
kunsiderazzjoni spec¢jali meta 1-UE tifformula 1-pozizzjoni taghha ghall-Konferenza tan-
NU COP 15 dwar il-Bidla fil-Klima, li ghandha ssir fKopenhagen f'Di¢embru 2009;

9. Jaghti istruzzjonijiet lill-President tieghu biex jghaddi din ir-rizoluzzjoni lill-Kunsill, 1ill-
Kummissjoni, lill-gvernijiet tal-Istati Membri, tan-Norvegja, tal-Izlanda, tar-Russja, tal-
Kanada, u tal-Istati Uniti, kif ukoll lill-partecipanti tal-koperazzjoni regjonali.

